
    Հիմք ընդունելով «Նորմատիվ իրավական ակտերի մասին» ՀՀ օրենքի 33-րդ հոդվածը, 34-րդ հոդվածի 1-ին մասը և «Կառավարչական իրավահարաբերությունների կարգավորման մասին» Հայաստանի Հանրապետության օրենքի 13-րդ հոդվածի 1-ին մասը և 15-րդ հոդվածի 9-րդ մասը՝ Հայաստանի Հանրապետության կառավարությունը որոշում է.
 1․ Հայաստանի Հանրապետության կառավարության 2020 թվականի մայիսի 21-ի «Տնտեսական երկարաժամկետ զարգացմանն ուղղված առաջին ծրագիրը հաստատելու մասին» N 771-Լ որոշման հավելվածում (այսուհետ՝ Հավելված) կատարել հետևյալ փոփոխությունները՝
1) Հավելվածի 4-րդ կետում «էկոնոմիկայի նախարարի», իսկ 5-րդ կետում «էկոնոմիկայի նախարարին» բառերը փոխարինել համապատասխանաբար «վարչապետի աշխատակազմի» և «վարչապետի աշխատակազմին» բառերով.
2) Հավելվածի 4-րդ կետի 7-րդ ենթակետում «ֆոնդի՝ սույն կետի 5-րդ ենթակետով նախատեսված չափանիշներին համապատասխանող ընկերություններում» բառերը փոխարինել «ընկերություններում ֆոնդի» բառերով:
2. Հայաստանի Հանրապետության վարչապետի աշխատակազմի ղեկավարին և Հայաստանի Հանրապետության էկոնոմիկայի նախարարին՝ սույն որոշումն ուժի մեջ մտնելուց հետո 10-օրյա ժամկետում ապահովել սույն որոշման 1-ին կետից բխող անհրաժեշտ տեղեկատվության փոխանցումը և ներդրումային պայմանագրում սույն որոշման դրույթներից բխող փոփոխությունների կատարումը:

Սույն որոշման ընդունումը պայմանավորված է «Ձեռնարկատեր+Պետություն հակաճգնաժամային ներդրումների կառավարիչ» պետական փակ բաժնետիրական ընկերության (այսուհետ՝ Ընկերություն) գործունեության կազմակերպման առավել արդյունավետ ու օպերատիվ կազմակերպման անհրաժեշտությամբ՝ հաշվի առնելով Ընկերության բազմավեկտոր գործունեությունը, կատարվող աշխատանքների բնույթը, ընկերության ֆինանսավորման աղբյուրը և բյուջետային հատկացումների գործընթացը, ինչպես նաև ֆինանսական միջոցների օգտագործման ուղղությունների ու արդյունքային ցուցանիշների հետ կապված հաշվետվությունների գնահատման հարցում միասնական քաղաքականության մշակման և իրականացման ապահովումը։
Ընկերությունը ՀՀ կառավարության համար հանդիսանում է ռազմավարական նշանակություն ունեցող այն կազմակերպությունը, որի միջոցով իրականացվում են տնտեսական երկարաժամկետ զարգացմանը և հետճգնաժամային տնտեսության վերականգնմանն ուղղված ծրագրերը: 
Սույն որոշման անհրաժեշտությունը բխում է նաև այն հանգամանքից, որ Ընկերության բոլոր բաժնետոմսերի սեփականատերը «Հայաստանի պետական հետաքրքրությունների ֆոնդ» ՓԲԸ-ն է, որի՝ Հայաստանի Հանրապետության սեփականություն հանդիսացող բոլոր 100 տոկոս բաժնետոմսերի կառավարման լիազորությունը, ՀՀ կառավարության՝ 2021 թվականի մարտի 25-ի N 381-Ն որոշման համաձայն, վերապահվել է ՀՀ վարչապետի աշխատակազմին։ 
ՀՀ կառավարության որոշման նախագծի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացում կամ նվազեցում չի նախատեսվում:
